
GOUVÈNÈ CUOMO ANONSE PATENARYA ENPÒTAN ANT ETA NEW YORK, CLARKSON UNIVERSITY AK 

TRUDEAU INSTITUTE POU DEVLOPE SEKTÈ BYOTÈK LA  

 

Patenarya pral esplwate atou enstitisyon North Country yo pou fòme yon antrepriz R&D byotèk nivo 

mondyal, stimile pwosesis komèsyalizasyon an epi pote nouvo opòtinite nan endistri a 

 

Gouvènè Andrew M. Cuomo te anonse yon patenarya ant Eta New York, Clarkson University, ak Trudeau 

Institute pou fòme yon antrepriz byotèk nivo mondyal epi tabli rejyon an plis kòm yon gran sant rechèch 

ak devlopman byoteknoloji. 

 

Clarkson University, yon inivèsite prive klase onivo nasyonal nan Potsdam, ak Trudeau Institute, yon sant 

ki gen renome mondyal pou rechèch iminolojik nan Saranac Lake, yo chak mennen rejyon an nan 

rechèch wot teknoloji: Trudeau nan iminoloji ak maladi enfektye, Clarkson nan jeni, syans, ak 

antreprenarya. Lè yo travay ansanm, de enstitisyon yo gen kapasite pou yo kouvri tout domèn 

byoteknoloji a epi bay rechèch la yon gwo bourad nan fabrikasyon pwodi byotèk pou komèsyalizasyon 

Inisyativ la pral atire nouvo envestisman, sove plis pase 80 dyòb nan Trudeau Institute, epi ankouraje 

komèsyalizasyon nouvo teknoloji ki pral pote kreyasyon nouvo konpayi epi pote plizyè santèn dyòb nan 

North Country a. 

 

“Eta New York gen yon atou enpòtan nan Clarkson University ak nan Trudeau Institute epi nou dwe 

esplwate fòs sa yo pou n kontinye ranfòse ekonomi inovasyon nou an,” te deklare Gouvènè Cuomo. 

“Patenarya kap pote transfòmasyon sa pral pèmèt pi bèl entelijans yo kolabore epi antreprann rechèch 

ak devlopman nivo mondyal, sa kap konstwi rejyon an pou l vin yon lidè mondyal nan endistri byotèk la 

epi pote nouvo opòtinite ak dyòb an Rejyon Nò New York.”  

 

Eta New York pral envesti jiska $35 millyon sou senk lane pou apiye efò R&D yo ant Clarkson ak Trudeau, 

san bliye etablisman ak kowòdinasyon rechèch syantifik ak ranfòsman edikasyon ak devlopman 

ekonomik ki chita sou teknoloji. Aktivite sa yo gen ladan yo rechèch nan itilizasyon patikil fen pou 

medsin, famasi, byotek, nanotèk ak pwogram byojeni nan Clarkson epi etann lòt nan lòt domèn tankou  

instrumentation ak aparèy, ak lòt inisyativ jeni byomedikal nan North Country pi pa tap posib si youn 

nan enstitisyon yo ap aji poukont li.  

Prezidan Clarkson University a, Tony Collins, te di konsa, “Pòtfèy rechèch Clarkson la ap vale teren nan 

syans byotèk ak sante, epi itilize yon modèl entèdisiplinè kap reyini souvantfwa pwofesè ak endistri pou 

rezoud pwoblèm konplike epi jwenn solisyon pratik. Paregzanp, pwofesè nan Center for Advanced 

Materials Processing nou yo ap patisipe aktivman nan devlopman sistèm livrezon medikaman inovatif 

kap itilize bon konpreyansyon nou genyen sou konpozisyon chimik nouvo medikaman. Ansanm, Trudeau 

ak Clarkson gen chans pou transfòme ansanm konesans syantifik yo ki pral emèje atravè kolaborasyon 

epitou pote benefis dirèk nan ekonomi North Country a atravè inovasyon ki chita sou teknoloji ak nouvo 

posiblite fòmasyon.” 

 

Ronald H. Goldfarb, Prezidan, Direktè & Direktè Egzekitif Trudeau Institute, te di konsa, “Lajan sa y ap 

bay sou senk lane kap vini yo pral bay dinamik nou bezwen an pou stabilize Trudeau epi akselere foul 

egzekisyon yon nouvo plan dafè pou Trudeau Institute san bliye rechèch translasyonèl ak nouvo 

aplikasyon pou dekouvèt nou yo. Ogmante relasyon nou ak Clarkson University pral kreye yon sinèji 

inisyativ ant pwofesè pèfòman nou chak genyen yo. Toulede enstitisyon yo pral pi byen pozisyone pou 

chèche finansman antrepriz ak prive ak tou gwo montan sibvansyon gouvenman. Relasyon sa pral 

ogmante tou pwodiktivite komèsyal; pwogram komen nan nanotèk/famasi/jeni byomedikal, 

enstriman/aparèy syans byomedikal ak vi pral stimile kwasans sektè prive epi garanti inisyativ sa pral 

otonòm Sou baz esperyans mwen kòm ansyen Manadyè Dekouvèt ak Devlopman Medikaman nan 

Pfizer, Inc. ak kòm Ko-fondatè, Prezidan ak Direktè Egzekitif Sopherion Therapeutics, yon konpayi 

byotèk/byofamasetik nan domènn kansè, mwen rete kwè efò nan tèt ansanm sa pral fasilite rechèch ak 

dekouvèt nan North Country a.” 

 

Patenarya sa pral konstwi kapasite toulede òganizasyon yo pou reyini diferan rezo akademik, 

klinik,federal ak komèsyal ansanm pou ogmante rechèch translasyonèl, apiye filyè byotèk kap emèje nan 

North Country a, epi pran pwodi nan laboratwa pou mennen yo nan klinik ak nan komèsyalizasyon, epi 

tout bagay sa yo prevwa pou kreye dyòb byen peye nan North Country a.  

 

De antite yo gen yon long esperyans kolaborasyon ak patenarya ak pwofesè Clarkson yo ki  manm 

konsèy konsiltasyon syantifik pou Trudeau Institute ak kolaborasyon nan rechèch ant pwofesè yo nan 

chak enstitisyon ki gen tou fòmasyon anrichi ak rechèch pou etidyan onivo doktora ak apre doktora.  

 

Finansman pral bay lajan pou kou operasyon ak amelyorasyon laboratwa nan Trudeau ak Clarkson, epi 

pèmèt egzekisyon nouvo pwogram ki pral asire stabilite finansye, sitou pou Trudeau, ki toujou konte sou 

lajan sibvansyon gouvenman ak fondasyon pou apiye rechèch li yo ak operasyon ki anrapò ak yo. Anplis, 

kolaborasyon ant Clarkson ak Trudeau a tap fasilite echanj ak divès pwogram nan lòt inivèsite pou 

stimile plis posiblite pou North Country a.  

 

Prezidan, Direktè Egzekitif ak Manm Komisyon Empire State Development lan, Kenneth Adams, te di 

konsa, “Gouvènè Cuomo konsidere garanti konpetisyon Eta New York nan domèn wot teknoloji kòm yon 

priyorite depi premye jou a. Gouvènè a lanse lotre jou yon kantite nouvo inisyativ eklere ki fokis sou fè 

lide soti nan faz konsèp pou pase nan faz komèsyalizasyon ak sipòte enstitisyon edikasyon siperyè nou 

yo kòm motè ekonomik. Nouvo patenarya sa ant Eta New York, Clarkson University ak Trudeau Institute 

pral konkretize tout efò sa yo, pou devlope endistri byotèk kap emèje a nan North Country a pou atire 

nouvo envestisman prive epi kreye dyòb byen peye pou rezidan li yo.” 

 

Senatè Betty Little te di konsa, “Lè mwen te kandida premye fwa pou Asanble Eta pou reprezante 

Saranac Lake, vizite epi enfòme m sou Trudeau Institute te youn nan premye priyorite m. Trudeau se 

yon laboratwa rekoni nan lemonn epi garanti operasyon pèmanan li yo isit nan kè Adirondacks yo vle di 

plis pase kenbe eritaj la ak pwoteje dyòb ki tèlman enpòtan nan zòn nou an. Se yon kesyon sove lavi. Se 

sou sa syantifik yo ak pèsonèl la ap chèche reyalize nan travay yo. Envestisman senk lane sa pral gen 

kokenn benefis pandan plizyè dizèn lane. Kolaborasyon an ak Clarkson enteresan anpil epi ouvri yon 

nouvo chapit ki pote anpil pwomès  pou toulede enstitisyon mèvevye sa yo. Pou nou te rive nan anons 

jodi a wout la te long akòmanse ak nouvèl nou pat atann sou plan ki genyen pou deplase Trudeau. M 

apresye enterè ak sipò Gouvènè Cuomo nan chak etap sou wout la pandan nou tap travay ansanm pou 

jwenn rezilta jodi a.” 

 

Manm Asanble Janet Duprey te di konsa, “Se yon jounen estraòdinè pou North Country a. Nou pa ka di 

jan n kontan dèske nivo rechèch ak devlopman syans sa ap vini nan kominote nou an. Mèsi Gouvènè 

Cuomo ak tout eta a pou envestisman pèmanan yo nan rejyon an.” 

 

Majistra Clyde Rabideau, Vilaj Saranac Lake, te di konsa, “N ap  vin rekoni nan lemonn antye kòm yon 

kote kote ki genyen rechèch byotèk modèn, epi nouvèl jodi a Clarkson University ak  Trudeau Institute 

pral fòme nouvo patenarya enteresan sa se yon kokenn pwogrè ki fèt nan direksyon sa. Dyòb demen yo 

se nan rechèch ak devlopman wot teknoloji yo ye, epi nou kontan anpil pou nou wè nouvo ekonomi sa 

ap devlope isit nan North Country a. M ap remèsye Gouvènè Cuomo pou sipò li bay patenarya sa, epi 

nou remèsye eta a pou envestisman enpòtan sa ak travay li pou reyini nouvo antrepriz byotèk sa.” 

 

Prezidan Billy Jones, Lejislati Konte Franklin a, te di konsa, “Ekonomi North Country ap chanje pou 

reflete nouvo endistri 21yèm syèk yo, epi nou kontan anpil pou de gran òganizasyon isit nan rejyon nou 

an  - Clarkson University ak Trudeau Institute - ap reyini ansanm pou nouvo patenarya sa. Eta a ak 

Gouvènè Cuomo akonpaye emèjans rejyon Nò New York kòm yon plak tounant pou rechèch ak 

devlopman byotèk, epi envestisman sa pral ede kreye dyòb nan kominote nou an epi devlope ekonomi 

zòn nou an.” 

 

Koprezidan NCREDC Council epi Prezidan Chanm Komès North Country a, Garry Douglas, te di konsa, 

“Nouvo patenarya pisan sa ki anonse jodi a chita sou envestisman estratejik rejyon North Country a nan 

endistri byosyans kap vale teren an, epi ogmante kapasite nou pou pouse rechèch la nan fabrikasyon 

pwodi byotèk pou komèsyalizasyon, kreye dyòb epi pote nouvo envestisman nan rejyon nou an. North 

Country a adopte san rezèv modèl Gouvènè Cuomo a pou devlopman ekonomik pou kominote epi 

alafen, reyalize yon seri patenarya tèt ansanm enpòtan anpil, tankou sa ki genyen ant de nan premye 

enstitisyon fòmasyon siperyè rejyon nou an ak enstitisyon rechèch, Clarkson University ak Trudeau 

Institute, ki pral reprezante yon gwo fòs dèyè siksè rejyon nou an pou ane kap vini yo.” 

Kèk Enfòmasyon sou Trudeau Institute 

Trudeau Institute se yon sant rechèch byomedikal ki pap fè lajan Dòk. E.L. Trudeau te fonde nan lane 

1884. Rechèch fondamantal enstiti a sou iminite favorize devlopman vaksen, tretman ak remèd pou 

anpil maladi ki ka tiye moun, tankou kansè, tibèkiloz ak grip. Enstiti a resevwa sibvansyon onivo eta ak 

federal ak kontribisyon bò kote moun, fondasyon prive ak antrepriz. Pou jwenn plis enfòmasyon sou 

Trudeau Institute, ale sou www.trudeauinstitute.org.  

 

Kèk Enfòmasyon sou Clarkson University 

Clarkson University kreye lidè nan ekonomi mondyal la. Youn sou senk ansyen etidyan deja ap dirije kòm 

direktè egzekitif, Vis prezidan oubyen ekivalan egzekitif senyò yon konpayi. Sitiye jis andeyò Adirondack 

Park la nan Potsdam, N.Y., Clarkson se yon inivèsite rechèch rekoni onivo nasyonal pou pwogram 

premye sik ak pwogram doktora yo chwazi nan domèn rekoni pou ekselans akademik ki oryante vè 

pwoblèm ijan monn lan. Atravè 50 pwogram etid strik nan jeni, biznis, a, syans ak syans sante, tout 

kominote vivan kap aprann lan depase limit ki genyen ant disiplin, peyi ak kilti pou konstwi pouvwa 

obsèvasyon, pote chanjman, epi konekte dekouvèt ak inovasyon mekanik ansanm ak antrepriz.. 

